
Shri Vyasa Stuti 2 or Shri Vasishtha Krishna Ashtakam

శ్రీవ్యాసస్తుతిః  ౨ అథవా శ్రీవాసిష్ఠకృష్ణాష్టకమ్   

శ్రీశం  విచిత్రకవితారసపూరితాశం
శ్రీశఙ్కరోరగ  ఖగేన్ద్ర  హృదబ్జవాసమ్  ।

ఆశఙ్కమాన జనతృప్తికరోఽతిహాసం
వ్యాసం నతోఽస్మి హరితోపలసన్నికాశమ్ ॥ ౧॥

వేదాన్తసూత్ర పవనోద్ధృత  పఞ్చవేదా
మోదాంశతోషిత సురర్షినరాదిభేదామ్  ।

బోధామ్బుజాత లసితాం సరసీమగాధాం
శ్రీదాం  శితోఽస్మి శుకతాతపదామఖేదామ్ ॥౨॥

ద్వైపాయనో  జయతి యన్నిజశక్తిదీపః
పాపాభివర్ధిత  కువాదితమిస్రతాపః  ।

పాపాఖ్యదుర్భగదశాకృతి తీవ్రకోపః
పాపాద్భుతౌషధిరగే శ్వసనాంశరూపః ॥ ౩॥

ఇన్ద్రాదిదైవత   హృదాఖ్య చకోరచన్ద్రా
మన్దాశు  కల్పశుభ జల్పిత పుష్పవృన్దః  ।

వృన్దారకాఙ్ఘ్ర్యుపలతా   గుణరత్నసాన్ద్రో
మన్దాయ  మే ఫలతు కృష్ణతరుః  ఫలం ద్రాక్  ॥ ౪॥

మాతాహితేవ పరిరక్షతియేన గీతా
గీతాగ్ర్య  భారత పురాణకృతావిగీతా ।

వాతాంశ మధ్వవరదః సగిరో మమైతాః
ఖ్యాతా పరాశరసుతో విదధాతు ధాతా ॥ ౫॥

పారం భవాఖ్యజలధేర్భువనైకసారం
స్వైరం  కృతోరువిధ వేద పథ ప్రచారమ్  ।

ఆరఞ్జితామరజనం  సుఖచిచ్చరీరం
ధీర స్మరామి హృది సత్యవతీకుమారమ్ ॥౬॥

భావాశ్రితం  యమనుసృత్య భజన్తి దేవాః
సేవారతాశ్వ మునయః కవయోనృదేవాః ।

యోవాసుదేవ వపురస్య మహానుభావాం
చ్ఛ్రిబాదరాయణ హరేర్న గృణీత కోవా ॥ ౭॥

జ్ఞానం  ప్రదేహి  భవదాగమవార్ధ్యధీనం
శ్రీనన్దసూను   పదభక్తి నదీనిదానమ్ ।

ఆనన్దతీర్థవరదోచ్చ   మహాధ్వనీనం
దీనం బదర్యధిపతే కురు మామమానమ్ ॥౮॥

వాసిష్ఠవంశతిలకస్య  హరేర్మనోజ్ఞం
దోషౌఘఖణ్డనవిశారదమష్టకం   యే ।

దాసాః పఠన్త్యనుదినం భువి వాదిరాజ
ధీసమ్భవం పరిభవో న దిశాశు తేషామ్ ॥౯॥

ఇతి శ్రీవాదిరాజయతివిరచితా  వ్యాసస్తుతిః సమాప్తా ।

